
“BIZNESNI RIVOJLANTIRISH BANKI” ATB 

“BRB PLUS” MIJOZLARNI RAG'BATLANTIRISH DASTURI (2-MAVSUM) 

DOIRASIDA AKSIYA O'TKAZISH BO'YICHA OMMAVIY OFERTA 

(ISHTIROK ETISH QOIDALARI) 

I. UMUMIY QOIDALAR 

1. Ushbu “BRB Plus” mijozlarni rag'batlantirish dasturi 2-mavsumi doirasida aksiya o'tkazish bo'yicha 

Ommaviy oferta (keyingi o'rinlarda — “Qoidalar”) O'zbekiston Respublikasining Fuqarolik kodeksi, 

“Banklar va bank faoliyati to'g'risida”gi, “Axborotlashtirish to'g'risida”gi hamda “Reklama to'g'risida”gi 

Qonunlari, O'zbekiston Respublikasi Markaziy banki tomonidan tijorat banklarining ichki qoidalariga 

qo'yiladigan talablar to'g'risidagi Nizom (ro'yxat raqami: 916, 2000-yil 5-aprel) hamda Bankning boshqa 

ichki hujjatlariga muvofiq ishlab chiqilgan. 

2. Mazkur Qoidalar ommaviy oferta hisoblanadi va “Biznesni rivojlantirish banki” ATB (keyingi o'rinlarda 

— “Bank”) tomonidan “BRB” mobil ilovasi orqali o'tkaziladigan “BRB Plus” mijozlarni rag'batlantirish 

dasturi 2-mavsumi (keyingi o'rinlarda — “Aksiya”) shartlarini, unda ishtirok etish tartibini, ball to'plash 

mexanizmini, sovrin fondini, g'oliblarni aniqlash va ularga sovrin topshirish tartibini, taraflarning huquq 

hamda majburiyatlarini belgilaydi. 

3. Aksiya lotereya yoki tavakkalchilikka asoslangan boshqa o'yin turi hisoblanmaydi. Aksiyada ishtirok 

etish ixtiyoriy va bepul bo'lib, Ishtirokchilardan hech qanday qo'shimcha to'lov talab qilinmaydi (Bankning 

amaldagi tariflariga muvofiq alohida bank xizmatlari uchun undiriladigan to'lovlar bundan mustasno). 

4. Aksiyada ishtirok etish Ishtirokchining ushbu Qoidalarga to'liq va so'zsiz rozilik bildirganini anglatadi. 

4.1. Ushbu Qoidalar ochiq (ommaviy) oferta hisoblanadi. Qoidalarning aksept (unga qo'shilish) muddati 

ular Bankning rasmiy veb-sayti va/yoki “BRB” mobil ilovasida e'lon qilingan kundan boshlab kamida 30 

(o'ttiz) kunni tashkil etadi, amalda esa ushbu Qoidalarning 39-bandiga muvofiq 2-bosqich yakunlanguniga 

(2027-yil 30-aprel) qadar amal qiladi. Bank ofertani 30 kun ichida muddatidan oldin bir tomonlama bekor 

qilish yoki chaqirib olish huquqiga ega emas; Qoidalarga o'zgartirish faqat ushbu Qoidalarning 33-bandida 

nazarda tutilgan tartibda, tegishli o'zgartirish kuchga kirishidan kamida 10 (o'n) bank ish kuni oldin e'lon 

qilingan holda kiritilishi mumkin. 

5. Mazkur Qoidalarda quyidagi tushunchalardan foydalaniladi: 

● Bank (Tashkilotchi) — “Biznesni rivojlantirish banki” ATB; 

● BRB mobil ilovasi (Ilova) — Bank tomonidan mijozlarga masofaviy xizmat ko'rsatish uchun taqdim 

etiladigan mobil ilova; 

● Foydalanuvchi — Ilovada ro'yxatdan o'tgan jismoniy shaxs; 

● Ishtirokchi — 18 yoshga to'lgan, muomalaga layoqatli, Ilovada ro'yxatdan o'tib, Aksiya shartlarida 

belgilangan amaliyotlardan kamida bittasini bajargan Foydalanuvchi; 

● Ball — Ishtirokchi tomonidan Ilova orqali Bank xizmatlaridan foydalanish natijasida ushbu 

Qoidalarning III bo'limiga muvofiq hisoblanadigan shartli birlik; 

● Bosqich — Aksiyaning ushbu Qoidalarning II bo'limida belgilangan davomiylikka ega bo'lgan davri 

(1-bosqich va 2-bosqich); 

● TOP-reyting — tegishli hisobot davri yakunida Ishtirokchilarning to'plagan ballari bo'yicha 

shakllantiriladigan reyting jadvali; 

● Tasodifiy tanlov (Random) — belgilangan ball chegarasiga erishgan Ishtirokchilar orasidan 

g'oliblarni aniqlashning maxsus dasturiy vosita yordamida amalga oshiriladigan tasodifiy tanlov 

usuli; 

● Referal kod — Ishtirokchi “BRB” mobil ilovasini o'rnatib, ro'yxatdan o'tgan paytda tizim tomonidan 

avtomatik tarzda beriladigan, raqamlar va/yoki harflar ketma-ketligidan iborat unikal (yagona) kod. 

Referal kod ikki vazifani bajaradi: (1) Ishtirokchi uni boshqa Foydalanuvchilar bilan ulashib, ularni 

Ilovaga taklif qilishi mumkin (bunda ikkala tomonga ham ushbu Qoidalarning III bo'limiga muvofiq 

ball hisoblanadi); (2) tegishli ball chegarasiga (10 ball yoki 100 ball) erishgan Ishtirokchini tasodifiy 

tanlov (Random) doirasida aniqlashda uning yagona identifikatori sifatida ishlatiladi; 

● Sovrin (Yutuq) fondi — Aksiya doirasida g'oliblarga taqdim etiladigan pul mukofotlari va moddiy 

sovrinlar. 

II. AKSIYA ISHTIROKCHILARI VA AKSIYA DAVRI 

6. Aksiyada Ilovada ro'yxatdan o'tgan, ushbu Qoidalarning 5-bandida ko'rsatilgan talablarga javob beruvchi 

Ishtirokchilar qatnashish huquqiga ega. 

6.1. Bitta jismoniy shaxs (PINFL) nomidan "BRB" mobil ilovasida bir nechta telefon raqami orqali bir 

nechta hisob ochilgan bo'lsa ham, u Aksiya doirasida faqat bitta Ishtirokchi sifatida tan olinadi. 

7. Bank xodimlari Aksiyada ishtirok etishi taqiqlanadi va ularning Aksiya davomida amalga oshirgan 

harakatlari hisobga olinmaydi. 

7.1. Aksiya doirasida Ishtirokchiga hisoblanadigan ball, shuningdek beriladigan sovrin va pul mukofotlari 

Ishtirokchining Bank bilan mehnat munosabatlari yuzasidan yoki Bankka tovar yetkazib berganlik, ish 

bajarganlik yoxud xizmat ko'rsatganlik uchun to'lanadigan haq, mukofot yoki moddiy yordam 

hisoblanmaydi; ular Ishtirokchining “BRB” mobil ilovasi orqali Bank xizmatlaridan foydalanish faolligi 

asosida, ushbu Qoidalarda belgilangan tartibda taqdim etiladi. 

8. G'oliblarni aniqlash jarayonida Ishtirokchi Ilovadan foydalanishni to'xtatgan (Ilovani o'chirib tashlagan, 

hisobini bloklagan va h.k.) bo'lsa, uning natijalari hisobga olinmaydi. 

8.1. G'oliblarni aniqlash jarayonida Ishtirokchi Terrorchilik faoliyatida yoki ommaviy qirg'in qurolini 

tarqatishda ishtirok etayotgan yoki ishtirok etishda gumon qilinayotgan shaxslar ro'yxatiga kiritilgan bo'lsa, 

uning natijalari hisobga olinmaydi. 

9. Aksiya ikki bosqichda o'tkaziladi: 1-bosqich — aksiya bankning rasmiy veb saytida e’lon qilingandan 

boshlab 2026-yil 31-dekabrigacha; 2-bosqich — 2027-yil 1-yanvaridan 2027-yil 30-aprelgacha (shu kun 

ham kiradi). 

10. Ballar oydan-oyga o'tkazilmaydi — har oyning boshida Ishtirokchining ball hisobi noldan boshlanadi. 

Oylik va Bosqich yakunidagi tanlovlar bir-biridan mustaqil ravishda, tegishli hisobot davri natijalariga ko'ra 

o'tkaziladi. 

III. BALL TO'PLASH TARTIBI 

11. Aksiya davomida Ishtirokchilarga Ilova orqali quyidagi xizmatlardan foydalangani uchun ballar 

beriladi. Ushbu ro'yxat Ilovada yangi xizmat turlari qo'shilishiga qarab, shuningdek boshqa holatlarga ko‘ra 

Bank tomonidan yangilanib borishi mumkin: 

Xizmat / harakat turi Ball Minimal shart Davr limiti 

Onlayn kredit (50 mln so'mgacha) 100 
Kredit 120 soat ichida yopilmagan bo'lishi 

kerak 
Oyiga 200 

ball 

Onlayn kredit (50 mln so'mdan yuqori) 200 
Kredit 120 soat ichida yopilmagan bo'lishi 
kerak 

(yuqoridagi 

limit 
ichida) 

P2P pul o'tkazmasi 5 
1 mln so'mdan yuqori (o'z kartalari orasidagi 

o'tkazma hisobga olinmaydi) 
Oyiga 1 

marta 

Valyuta ayirboshlash 15 
Kamida 10 AQSH dollari ekvivalentida 

konversiya 

Oyiga 45 

ball (3 

marta) 

Pul o'tkazmalar (Astrasend) 20 100 ming so'm va undan yuqori 
Oyiga 60 

ball (3 

marta) 

Kommunal va boshqa to'lovlar 25 100 ming so'm va undan yuqori 
Har oyda 1 

marta 

Do'stni taklif qilish (referal) 10 
Taklif etilgan do'st 10 kun ichida istalgan 
tranzaksiyani amalga oshirishi 

Oyiga 50 
ball 

Taklif qilingan do'st onlayn kredit olsa 40 
Do'st 10 kun ichida kamida 1 mln so'm 

onlayn kredit olishi 
Oyiga 200 

ball 

Bank kartasini buyurtma qilish 25 
Karta yetkazilib, u orqali tranzaksiya amalga 

oshirilishi (virtual karta hisobga olinmaydi) 

Har 

bosqichda 

1 marta 

  

12. Bir Ishtirokchi bitta xizmat turi bo'yicha belgilangan davr limitidan ortiq ball to'play olmaydi; limitdan 

oshgan harakatlar uchun ball hisoblanmaydi. 

13. Onlayn kredit bo'yicha ball faqat kredit rasmiylashtirilgan vaqtdan boshlab 120 (bir yuz yigirma) soat 

ichida yopilmagan bo'lsa hisoblanadi. 

14. Do'stni taklif qilish (referal) bo'yicha ball faqat taklif etilgan do'st referal kod kiritilgan kundan boshlab 

10 (o'n) kun ichida Ilovada istalgan turdagi tranzaksiyani amalga oshirgan taqdirdagina hisoblanadi. 

14.1. Taklif qiluvchi va taklif etilgan foydalanuvchining PINFL'i bir xil bo'lgan taqdirda (ya'ni bitta 

jismoniy shaxs o'zining boshqa telefon raqami/hisobi orqali o'zini-o'zi taklif qilgan holat aniqlansa), referal 

bo'yicha ball ikkala hisobga ham berilmaydi; ilgari berilgan bo'lsa, ushbu Qoidalarning 34-bandiga muvofiq 

bekor qilinadi. 

IV. SOVRIN (YUTUQ) FONDI 

15. Aksiyaning umumiy sovrin fondi quyidagicha taqsimlanadi: 

15.1. Har oy yakunida pul mukofotlari hamda oyning bosh sovrini g‘olibi quyidagi jadvalda belgilangan 

tartibda aniqlanadi: 

O'rin Mukofot Aniqlash usuli 

1-o'rin (eng ko'p ball) 3 000 000 so'm TOP-reyting 

2–5-o'rinlar (har biriga) 1 000 000 so'mdan TOP-reyting 

15 ta ishtirokchiga 500 000 so'mdan Random, kamida 10 ball 

Oyning bosh sovrini iPhone 17 Pro Random, kamida 100 ball 

  

15.2. Har bir Bosqich yakunida mazkur davr mobaynida kamida 100 ball to‘plagan Ishtirokchilar orasida 

random dasturi orqali quyidagi sovrinlar g‘oliblari aniqlanadi: 

Sovrin Soni Tavsif 

Ikki kishilik xorijga sayohat 

 

1 dona BAA (kamida 4★ mehmonxona), 

Turkiya(4★), Xitoy(4★), Gruziya 

(4★), Tailand(4★) yoki Misr(5★) 

davlatlaridan biriga bir hafta 

muddatga 2 kishilik sayohat 
sertifikati aviachipta, transfer, 

mehmonxona, ovqatlanish va 

sug‘urta bilan). Yutib olingandan 
so‘ng 6 oy ichida amal qiladi. 

iPhone 18 Pro * 1 dona Smartfon (15.3-bandga qarang) 

Smart TV  
1 dona Smart televizor - kamida 50 

dyumli. 

Xiaomi robot changyutgich 1 dona Maishiy texnika 

* iPhone 18 Pro modeliga oid shart uchun ushbu Qoidalarning 15.3-bandiga qarang. 

15.3. Ushbu Qoidalarning 15.2-bandida ko'rsatilgan iPhone 18 Pro modeli ishlab chiqaruvchi tomonidan 

2026-yil sentabr oyi oxirigacha O'zbekiston Respublikasi bozorida taqdim etilishi kutilmoqda. Agar biror 

sabablarga ko'ra ko'rsatilgan model tegishli tanlov (Random) o'tkaziladigan sanaga qadar rasman sotuvga 

chiqarilmagan bo'lsa, Bank uni teng yoki undan yuqori iste'mol xususiyatlariga ega bo'lgan boshqa sovrin 

bilan, jumladan iPhone 17 Pro bilan, almashtirish huquqiga ega. Bunday almashtirish to'g'risidagi ma'lumot 

tegishli tanlov o'tkazilishidan oldin Bankning rasmiy veb-sayti va/yoki Ilova orqali e'lon qilinadi. 

16. Bitta Ishtirokchi bir oy davomida ham pul mukofotiga, ham yirik (buyumli) sovrinlar g'olibiga aylanishi 

mumkin. Shuningdek, mijoz har oyning va bosqichning bosh sovrinlariga (moddiy sovrinlarga) faqat aksiya 

davri davomida bir marta qo‘lga kiritishi mumkin. 

17. Bank sovrin turlari, soni va qiymatini ularning umumiy qiymatini kamaytirmagan holda o'zgartirish 

huquqiga ega. 

18. Sovrin (mahsulot)ning tashqi ko'rinishi, rangi, o'lchami, o'ramining rangi va ushbu Qoidalarda aniq 

belgilanmagan boshqa xususiyatlari reklama materiallarida keltirilgan tasvirlarga va Ishtirokchining 

shaxsiy kutilmalariga mos kelmasligi mumkin. Sovrin sifatida taqdim etilayotgan tovarning sifati, ishlash 

qobiliyati va boshqa iste'mol xususiyatlari uchun javobgarlik ushbu tovarni ishlab chiqaruvchi va/yoki 

yetkazib beruvchi zimmasida bo'ladi; Bank bu borada javobgar hisoblanmaydi. 

19. Sovrin (yutuq) pul mablag'lariga yoki boshqa turdagi kompensatsiyaga almashtirilmaydi. Zarur hollarda 

sovrin faqat Bank tashabbusi bilan qiymati mazkur sovringa teng yoki undan yuqori qiymat va iste'mol 

xususiyatlariga ega boshqa sovringa almashtirilishi mumkin. 

V. G'OLIBLARNI ANIQLASH TARTIBI 

20. Har oy yakunida Ishtirokchilarning to'plagan ballari asosida TOP-reyting shakllantiriladi. 

21. Har oy TOP-reytingdagi 1–5 o'rinlar avtomatik tarzda, eng ko'p ball to'plagan Ishtirokchilar asosida 

aniqlanadi. 

22. Ballar teng bo'lgan holatlarda TOP-reytingdagi o'rin quyidagi tartibda aniqlanadi: (1) tegishli ball 

miqdoriga birinchi bo'lib erishgan; (2) ball beruvchi tranzaksiyalar soni ko'proq bo'lgan; (3) Aksiyaga 

oldinroq qo'shilgan Ishtirokchiga ustunlik beriladi. 

23. Shuningdek har oy kamida 10 ball to‘plagan ishtirokchilar orasidan Random dasturi orqali onlayn 

tartibda tasodifiy tanlov usulida 15 ta ishtirokchi tanlab olinib, pul mukofoti bilan taqdirlanadi. 

23.1. Har bosqich yakunida ushbu aksiya bosqichi davrida kamida 100 ball to‘plagan mijozlar orasida 

aksiya bosh sovrini egalari aniqlanadi. 

24. G'oliblarni aniqlash jarayoni Bankning ijtimoiy tarmoqlardagi rasmiy sahifalarida jonli efirda taqdim 

etilishi mumkin. G'oliblar to'g'risidagi ma'lumot Bankning rasmiy veb-sayti, “BRB” mobil ilovasi va 

ijtimoiy tarmoqlardagi rasmiy sahifalarida e'lon qilinadi. 

25. Bank ma'lum bir Ishtirokchini, firibgarlik yoki ushbu Qoidalarni buzish alomatlari asosli ravishda 

aniqlangan taqdirda, sabab ko'rsatgan holda TOP-reytingdan va/yoki tasodifiy tanlovdan chetlashtirish 

huquqiga ega. 

VI. SOVRINNI TOPSHIRISH TARTIBI 

26. Pul mukofotlari g'oliblar aniqlangan kundan boshlab 5 (besh) bank ish kuni ichida Ishtirokchining 

Ilovaga ulangan BRB kartasiga o'tkazib beriladi. 

27. Yirik (buyumli) sovrin g‘olibi bilan Bank Ilovada ro‘yxatdan o‘tishda ko‘rsatilgan telefon raqami orqali 

bog‘lanadi va sovrinni olib ketish tartibi to‘g‘risida ma’lumot beradi. Yirik sovrinlar Bankning Bosh ofisida 

(Toshkent sh., Alisher Navoiy ko‘chasi, 18-A uy) yoki g‘olib bilan oldindan kelishilgan holda Bankning 

boshqa tegishli binosi/filialida topshiriladi. Sovrinni olish uchun g‘olib Bank vakiliga quyidagi hujjatlarni 

taqdim etishi lozim: pasport yoki ID karta asl nusxasi; belgilangan tartibda rasmiylashtirilgan sovrinni 

qabul qilish-topshirish dalolatnomasi; zarur bo‘lgan hollarda tasdiqlangan boshqa hujjatlar. 

28. Quyidagi hollarda yirik sovrin g'olibi sovrinni olish huquqini yo'qotadi va sovrin keyingi tanlovlar 

uchun zaxiraga olinadi: g'olib aniqlangan kundan boshlab 5 (besh) ish kuni davomida Bank tomonidan 

ko'rsatilgan raqamga jami 5 (besh) marta qo'ng'iroq qilinishi natijasida bog'lanish imkoni bo'lmasa; yoki 

g'olib so'ralgan hujjatlarni taqdim etishdan bosh tortsa yoki belgilangan muddatda taqdim etmasa. 



 

 

Sahifa 6 / 7 

 

Korrupsion holatlar boʻyicha ma’lumot berish uchun QR kodni skanerlang 

29. Yutuqni olish huquqi g'olib tomonidan uchinchi shaxsga o'tkazilmaydi. G'olib e'lon qilingandan so'ng 

sovrinni 30 (o'ttiz) ish kuni ichida olib ketmasa, sovrin ushbu Qoidalarning 28-bandiga muvofiq zaxiraga 

olinadi. 

VII. JAVOBGARLIKNI CHEKLASH 

30. Bank quyidagilar uchun javobgar hisoblanmaydi: 

● Ishtirokchining Aksiyada ishtirok etish va/yoki sovrin olish bilan bog'liq harakatlarni o'z vaqtida 

bajarmaganligi; 

● Ishtirokchining ushbu Qoidalar va Aksiya natijalari bilan tanishib chiqmaganligi; 

● aloqa operatorlari, internet-provayderlar aybiga ko'ra yuzaga kelgan texnik nosozliklar natijasida 

xabar, qo'ng'iroq yoki elektron xabarlarning yetib bormasligi; 

● Ishtirokchi tomonidan noto'liq yoki noto'g'ri ma'lumot/hujjat taqdim etilishi yoki umuman taqdim 

etilmasligi; 

● oldini olib bo'lmaydigan (fors-major) holatlar, shu jumladan favqulodda vaziyatlar va sanitar-

epidemiologik cheklovlar. 

VIII. SHAXSIY MA'LUMOTLAR 

31. Ilovada ro'yxatdan o'tib, Aksiyada ishtirok etishga rozilik bildirgan Ishtirokchi o'zining shaxsiy 

ma'lumotlarini Bank hamda Bank tomonidan tegishli vakolat berilgan shaxslar tomonidan Aksiyani 

o'tkazish, reklama qilish va ushbu Qoidalarda nazarda tutilgan boshqa maqsadlarda qayta ishlanishiga o'z 

roziligini bildirgan hisoblanadi. Shaxsiy ma'lumotlarni qayta ishlash tartibi Bankning alohida Maxfiylik 

siyosati bilan belgilanadi. 

IX. BOSHQA SHARTLAR 

32. Ishtirokchi Aksiyada ishtirok etish orqali quyidagilarni: 

● ushbu Qoidalar bilan to'liq tanishib chiqqanligini; 

● g'olib bo'lgan taqdirda o'zining ismi-sharifi va taqdirlash bilan bog'liq fotosuratlaridan Bank 

tomonidan reklama va Aksiyani yoritish maqsadida, qo'shimcha haq to'lanmagan holda 

foydalanilishiga roziligini; 

● O‘zbekiston Respublikasi Soliq kodeksiga muvofiq, Aksiya doirasida taqdim etiladigan yutuq va 

sovrinlar bo‘yicha jismoniy shaxslardan olinadigan daromad solig‘i Bank tomonidan soliq agenti 

sifatida qonunchilikda belgilangan tartibda hisoblab chiqariladi va budjetga o‘tkaziladi; 

● Bank Ishtirokchiga oid ma’lumotlarni ommaviy axborot vositalari, internet sahifalari va internet 

tarmog‘ida joylashtirishdan avval, Ishtirokchi bilan oldindan kelishmasdan tahrirlashi (o‘zgartirishi) 

mumkinligiga roziligini bildiradi va tasdiqlaydi. 

33. Bank ushbu Qoidalarga o'zgartirish va qo'shimchalar kiritish huquqiga ega bo'lib, bu haqidagi ma'lumot 

o'zgartirishlar kuchga kirishidan kamida 10 (o'n) bank ish kuni oldin Bankning rasmiy veb-sayti 

(www.brb.uz) va/yoki Ilova orqali e'lon qilinadi. 

34. Firibgarlik harakatlari, ma'lumotlarni soxtalashtirish, bitta jismoniy shaxs tomonidan bir nechta hisob 

orqali Aksiyada ishtirok etish yoki Ishtirokchilar guruhining kelishilgan holda harakat qilishi aniqlangan 

taqdirda, Bank tegishli Ishtirokchining natijalarini bir tomonlama bekor qilish va g'olibni qayta aniqlash 

huquqiga ega. 

X. MA'LUMOTLARNI E'LON QILISH TARTIBI 

35. Aksiya shartlari, borishi va natijalari to'g'risidagi to'liq ma'lumotlar Bankning rasmiy veb-sayti 

(www.brb.uz), “BRB” mobil ilovasi hamda ijtimoiy tarmoqlardagi rasmiy sahifalari orqali yoritiladi. 

36. Qo'shimcha ma'lumotlarni mijoz Bankning 1254 qisqa raqami va/yoki (+998 78) 150-00-55 telefon 

raqami orqali olishi mumkin. 

37. Aksiya tashkilotchisi: “Biznesni rivojlantirish banki” ATB (yuridik manzili: 100011, Toshkent sh., 

Shayxontohur tumani, Alisher Navoiy ko‘chasi, 18-A uy; e-mail: info@brb.uz; eb-sayt: www.brb.uz). 

XI. YAKUNIY QOIDALAR 

38. Bank xodimlari ushbu Qoidalar doirasida faoliyat yuritayotganda korrupsiyaviy harakatlarga yo'l 

qo'ymaydi va amaldagi qonunchilik hamda Bankning korrupsiyaga qarshi kurashish bo'yicha ichki 

hujjatlari talablariga amal qiladi. 

39. Ushbu Qoidalar bankning rasmiy veb saytida e’lon qilingan kundan boshlab kuchga kirgan hisoblanadi 

va 2-bosqich yakunlangunga qadar amal qiladi. Bunda mazkur Qoidalar hamda g‘oliblar to‘g‘risidagi 

ma’lumotlar Aksiya tugaganidan so‘ng kamida 7 (olti) oy davomida Bankning rasmiy veb-saytida ochiq 

holda saqlanadi. 

40. Ushbu Qoidalarda nazarda tutilmagan masalalar O'zbekiston Respublikasining amaldagi qonun 

hujjatlari hamda Bankning boshqa ichki hujjatlari asosida tartibga solinadi. Nizolar muzokaralar yo'li bilan, 

kelishuvga erishilmagan taqdirda O'zbekiston Respublikasining amaldagi qonunchiligiga muvofiq sud 

tartibida hal etiladi. 

